
Informasjon om utgreiing av moglegheit for utbygging av ladetilbod 
på for drosje på haldeplass og andre strategisk viktige punkt 
 

I medhald av klimaplanen for Hordaland 2014-2030 og tilhøyrande handlingsprogram, er fylkeskommunen i 
samarbeid med drosjenæringa med mål om å elektrifisere denne. Samarbeidet til no har i hovudsak handla 
om å kartlegge kva barrierar som ligg i vegen for elektrifisering og dialog om moglege tiltak for bryte 
barrierane.  
 
Drosjebilane i Hordaland køyrde i gjennomsnitt 64 320 km i 2018, noko som totalt gjev eit potensielt 
utsleppskutt på 10 100 tonn CO2-ekv. Det svarar til omlag 16 prosent av det totale CO2-utsleppet frå 
vegtrafikken i Hordaland.  
 
Fylkeskommunen sin startegi for elektrifisering er gjennom forskrift om miljøkrav til drosjenæringa 
samstundes som at det skal leggast til rette for eit ladetilbod som gjer det praktisk å køyre elektrisk drosje. 
Forslag om forskrift til miljøkrav skal til politisk behandling i november og desember. I arbeidet med å legge 
til rette for ladetilbod har fylkeskommunen engasjert Norconsult til å greie ut for moglegheita for etablering 
av ladetilbod ved drosjehaldeplassar og andre plassar som har strategisk verdi for næringa. Utover 
haldeplass skal det gjerast greie for moglegheit for etablering av ladetilbod ved helseføretaka i fylket og ved 
dei største sentralane. Norconsult organiserer arbeidet slik at dei i første omgang gjer ei grovsiling av dei 
aktuelle lokalitetane. Det vil seie at dei vil forsøke å identifisere dei plassane som openbert ikkje kan la seg 
realisere av omsyn til sikkerheit, kulturminne eller andre omstende. Dei lokalitetane som vert rekna som 

kvalifisert blir så vurdert med omsyn til kostnad med teknisk infrastruktur og nytte for næringa. 
Konklusjonane i denne utgreiinga skal vere eit kunnskapsgrunnlag for kommande investeringar.  
 
Innspel til denne utgreiinga kan sendast til even.storheim@hfk.no.   
 

Henrik Løseth Jansen 
rådgjevar 

 

Brevet er godkjent elektronisk og har derfor inga underskrift. 

